
Prosjekttilskot: Kultur - amatør. Fordeling våren 2019 
 
Samandrag 
Føremål med ordninga:  
Løyvingane frå ordninga skal stimulere til aktivitet, og sikre innbyggjarar i heile fylket høve til å delta i eit 
mangfaldig kulturliv, jf regional kulturplan. Kulturpolitikken skal fremje og støtte eit sterkt frivillig kulturliv, og 
det skal stimulerast til nettverk og samarbeid. Barn og ungdom har spesiell merksemd, og ein ønskjer å 
stimulere spesielt til at unge sjølv er aktive deltakarar i prosjektet. 
 

Generelt:  
Budsjett 2019: 
Av desse er øyremerka til prosjekt som gjeld barn og / eller unge: 

918 000 kroner 
510 000 kroner 

Søknadsfrist 2019: 1.mars og 1.september 
Vedtak kriteria: KIRU 18.01.17: PS 6/2017 
Kriteria og informasjon om ordninga:  Informasjon på nettsida: 

 
Våren 2019:  
Tal på søknadar: 46 søknadar 
Tal på søknadar som er tilrådd støtte: 34 søknadar 
Samla søknadssum: 1 422 500 kroner 
Tilrådd fordeling: 
Av desse er midlar fordelt til prosjekt som gjeld barn og / eller unge: 

643 000 kroner 
423 000 kroner 

 
Fylkesrådmannen sine overordna kommentarar til innstillinga:  
Ut frå føremålet med ordninga og føringane i Regional kulturplan er det sett opp fleire kriteria som 
søknadane har vore vurdert opp mot.  
 
Absolutte kriteria: 
Det omsøkte prosjektet skal oppfylle dei tre første punkta (a, b og c) for å kunne verte tilrådd støtte. 

a. Prosjektet skal vere i samsvar med føremålet i søknadsordninga  
b. Prosjektet skal stette ein eller fleire satsingar i Regional kulturplan  
c. Prosjektet skal ha regional kulturverdi, dvs. ha ein kommuneovergripande funksjon og / eller 

særskilt kulturverdi. 
 
Om regional verdi:  
Omgrepet regional viser her til to prinsipielle hovudkriterium: 

- Geografisk kriterium (geografisk nedslagsfelt og verkeområde): Om tiltaket omfattar fleire 
kommunar og/eller om tiltaket vert gjennomført eller har deltaking frå meir enn to kommunar. 

http://einnsyn.hfk.no/eInnsyn/RegistryEntry/ShowDocumentFromDmb?registryEntryId=321433&documentId=515706
https://www.hordaland.no/nn-NO/kultur/kunst--og-kulturutvikling/tilskot-til-kulturtiltak---amator/

- Funksjonskriterium (regional funksjon i kraft av oppdrag, storleik, fagleg tyngd, kvalitet og særpreg). 

 
Alle tilrådde tiltak og prosjekt stetter dei absolutte kriteria og har regional verdi – geografisk og / eller 
funksjon.  
 
I tråd med kulturlova er det kommunane som skal leggje til rette for og sikre eit breitt lokalt kulturtilbod der 
folk bur og arbeider. Fylkeskommunen si rolle er å vere ein regional utviklar, og ha oversyn og sikre 
tilgjenge til meir spesialiserte eller regionale kulturtilbod. 
 
Vurderingskriteria: 
Støtte gjennom desse tilskotsordningane / kulturstøtte er ikkje rettigheitsbasert, og det er vanlegvis fleire 
kvalifiserte søkjarar enn der er tilgjengelege midlar. Ved den skjønnsmessige vurderinga vil det mellom 
anna bli lagt vekt på dei følgjande kriteria. Ein søknad må ikkje oppfylle alle vurderingskriteria, men jo 
sterkare og jo fleire av desse som vert oppfylt, dess meir relevant vil søknaden vere for ordninga: 

a. Utvikling av kulturlivet i fylket, t.d. ha verdi som pilotprosjekt og bidra til større breidde.  
b. Dokumentasjon av kulturhistorie  
c. Samarbeid og nettverk  
d. At tiltaket er utadretta og ope  
e. Kvalitativt nivå på prosjekt og søknad.  
f. Tidlegare vist gjennomføringsevne  
g. Støtte og forankring i heimkommunar og evt nasjonalt 

 
I fylkesrådmannens individuelle grunngjevingar (vedlegg 1), er det vist til desse vurderingskriteria med 
bokstav.  
 
Det er mogeleg å søkje midlar til årvisse/jamne tiltak. Søkjar må då vere merksam på at dette er 
prosjekttilskot og at søknadene kvart år vert vurdert på nytt opp imot samla søkjarmasse. 
 
Det regionale ansvaret gjeld kulturoppgåver som har verdi for heile fylket eller større delar av det. Reint 
lokale tiltak har kommunane eit ansvar for – spesielt når det gjeld barn og unge. Ein del av søknadene ein 
handsamar er av meir lokal karakter. Nokre av dei kjem frå tiltak i kommunar med svært låge kulturbudsjett. 
Men fylkesrådmannen ser det som viktig at vi opprettheld at tiltaka vi støttar skal ha regional karakter, og at 
mindre lokale kulturarrangement er eit kommunalt ansvar.  
 
Det er mogeleg å løyve midlar til årvisse / jamne tiltak. Slik fylkesrådmannen ser det er det likevel viktig at 
prosjektmidlar ikkje vert bundne opp til slike tiltak og at aktørane ser på prosjektstøtta som driftstilskot. 
Søkjar må vere merksam på at dette er prosjekttilskot og at søknadene kvart år vert vurdert på nytt opp imot 
samla søkjarmasse. I denne tildelingsrunda har det vore mogleg å innfri nærmare opptil søknadssum enn i 
2016.  
 
Økonomi: Tildelinga er i samsvar med budsjett. Tilskotsordningar på kulturfeltet er eit økonomisk 
verkemiddel og står sentralt i den regionale kulturpolitikken til Hordaland fylkeskommune. 
Klima: Fylkesrådmannen kan ikkje sjå at dei omsøkte tiltaka har monaleg klimaavtrykk. 
Folkehelse: Regional plan for folkehelse 2014 - 2025 - fleire gode leveår for alle: Kulturopplevingar har 
positiv verknad på folkehelsa. 
Regional planstrategi: Tilskotsordninga er eit av verkemidlane for å følgje opp viktige satsingar i Regional 
kulturplan 2015-2025 PREMISS: KULTUR. 
 
  

https://www.hordaland.no/globalassets/for-hfk/plan-og-planarbeid/regionale-planar/folkehelseplan-2014-2025_endelig07.04mbokm.pdf#_blank
https://www.hordaland.no/globalassets/for-hfk/kultur/hfk_kulturplan.pdf

Forslag til vedtak 
 
Utval for Kultur, idrett og regional utvikling løyver 643 000 kroner over budsjettpost 400.725.03, slik: 
 
  Søkjar Tilråding 

1 AKKS BERGEN 20 000 
2 ALVERSUND     KAMMERKOR 10 000 
3 Animert Kunst Forening 20 000 
4 BENEDICTINERNE Avslag 
5 BERGEN AMATEUR DRAMATIC SOCIETY 15 000 
6 BERGEN INTERNASJONALE KULTURSENTER Avslag 
7 BERGEN INTERNASJONALE KULTURSENTER 15 000 
8 BERGEN INTERNASJONALE KULTURSENTER 18 000 
9 BERGEN KOMMUNE 35 000 

10 BERGEN KOMMUNE BYRÅDSAVDELING FOR KLIMA, 
KULTUR OG NÆRING - Bergen kulturskole 

30 000 

11 BJØRGVIN KRETS AV NORGES KFUK-KFUM 5 000 
12 BJØRGVIN KRETS AV NORGES KFUK-KFUM Avslag 
13 BJØRGVIN KRETS AV NORGES KFUK-KFUM 10 000 
14 BJØRGVIN KRETS AV NORGES KFUK-KFUM 10 000 
15 BRASSWIND 40 000 
16 BRYGGENS VENNER 20 000 
17 BWSMUSIKK Barbro Wiig Sulebakk 15 000 
18 DE UNGES ORKESTER-FORBUND 20 000 
19 EIKANGER-BJØRSVIK MUSIKKLAG 15 000 
20 FIOLINAKADEMIET 15 000 
21 FITJAR SKULEKORPS Avslag 
22 FOLKEAKADEMIET HORDALAND 10 000 
23 FORENINGEN SNORRES VENNER 10 000 
24 HETLEVIK MUSIKKLAG Avslag 
25 HORDABØ IDRETTSLAG Avslag 
26 HORDALAND UNGDOMSLAG 25 000 
27 KLEPPE MUSIKKLAG Avslag 
28 MIDTUN SKOLES MUSIKKORPS 15 000 
29 NFU Hordaland Fylkeslag    27 000  
30 NORD-ACCORDION 30 000 
31 NORSKE SYMFONIORKESTRES LANDSFORBUND 18 000 
32 OLE BULL KAMMERKOR 10 000 
33 Omvikdalen Bygdekvinnelag 15 000 
34 Os spelemannslag 10 000 
35 RAN SEILFORENING Avslag 
36 SAPFONIA 10 000 
37 SKODVIN SKULEMUSIKK Avslag 
38 SKÅNEVIK TEATER 30 000 
39 SPORTSKLUBBEN DJERV Avslag 
40 STIFTELSEN NYE FYLLINGSDALEN TEATER 50 000 
41 STRILEN ARTIST- OG VISEKLUBB 10 000 
42 SUNNHORDLAND KAMMER-ORKESTER 15 000 
43 TERTNESKORET Avslag 
44 UNOF Hordaland 30 000 
45 Voss Jazzskule 15 000 
46 Åsane Musikklag Avslag 
  SUM  643 000 

Ingrid Kristine Holm Svendsen  

kst. fylkesrådmann 
  

Per Morten Ekerhovd 
fylkesdirektør kultur og idrett 

 

Saksframlegget er godkjent elektronisk og har derfor inga underskrift. 
 
 
 
Vedlegg 
1 Vedlegg 1. Prosjekttilskot: Kultur - amatør. Fordeling våren 2019 

Fylkesrådmannen, 23.04.2019 
 
Fylkesrådmannen viser til vedlegg med oversyn over søknadane med grunngjeving til kvar søknad. Dei 
individuelle grunngjevingane må sjåast som moment i ei heilskapleg vurdering opp i mot kriteria, 
fylkeskommunen si kulturpolitiske rolle og samla søknadsbunke. 


